
Даими рәвештә пассажирлар йөртү һәм багаж 
ташу маршруты буенча пассажирлар йөртүне 
һәм багаж ташуны гамәлгә ашыру турында 
таныклык дубликатын, мондый маршрут 
картасы дубликатын бирү тәртибен раслау 
хакында   

 
 

"Россия Федерациясендә автомобиль транспортында һәм шәһәр җир өсте электр 
транспортында даими рәвештә пассажирлар йөртүне һәм багаж ташуны оештыру турында 
һәм Россия Федерациясенең аерым закон актларына үзгәрешләр кертү хакында" 2015 
елның 13 июлендәге 220-ФЗ номерлы Федераль законның 29.2 статьясындагы 3 өлеше 
нигезендә, Татарстан Республикасы Нурлат муниципаль районы Башкарма комитеты 

КАРАР БИРӘ: 
 

1. Даими рәвештә пассажирлар йөртү һәм багаж ташу маршруты буенча пассажирлар 
йөртүне һәм багаж ташуны гамәлгә ашыру турында таныклык дубликатын, мондый маршрут 
картасы дубликатын әлеге карарга кушымта нигезендә бирү тәртибен расларга. 

2. Әлеге карар рәсми басылып чыккан көненнән үз көченә керә һәм 2024 елның 1 
сентябреннән барлыкка килә торган хокук мөнәсәбәтләренә кагыла. 

3. Әлеге карарның үтәлешен тикшереп торуны Татарстан Республикасы Нурлат 
муниципаль районы башкарма комитеты җитәкчесенең беренче урынбасарына йөкләргә. 
 
 
Җитәкче вазыйфаларын башкаручы                                                           Р.Г. Гыйниятуллин 

 
 
 
 
 
 
 
 

 
 
 
 
 
 
 
 



Башкарма комитет карарына 
кушымта Татарстан Республикасы 
Нурлат муниципаль районы 
комитетының 2024 елның 06 
декабрендәге 1473 номерлы 
карарына кушымта 

 
Даими рәвештә пассажирлар йөртү һәм багаж ташу маршруты буенча 

пассажирлар йөртүне һәм багаж ташуны гамәлгә ашыру турында таныклык 
дубликатын, мондый маршрут картасы дубликатын бирү тәртибе 

 
1. Әлеге Тәртип «Россия Федерациясендә автомобиль транспортында һәм шәһәр җир 

өсте электр транспортында даими рәвештә пассажирлар йөртүне һәм багаж ташуны 
оештыру турында һәм Россия Федерациясенең аерым закон актларына үзгәрешләр кертү 
хакында» 2015 елның 13 июлендәге 220-ФЗ номерлы Федераль законның (алга таба - 220-
ФЗ номерлы Федераль закон)2 статьясындагы 6 өлеше нигезендә эшләнде. 

2. Маршрут таныклыгы яисә картасы югалган йә алар бозылган очракта, юридик зат, 
индивидуаль эшкуар яисә гади ширкәт шартнамәсенең вәкаләтле катнашучысы (алга таба - 
мөрәҗәгать итүче) Татарстан Республикасы Нурлат муниципаль районы Башкарма 
комитетына, төзекләндерү һәм шәһәр хуҗалыгы бүлегенә (алга таба – Учреждение) даими 
рәвештә пассажирлар йөртү һәм багаж ташу маршруты буенча пассажирлар йөртүне һәм 
багаж ташуны гамәлгә ашыру турында таныклыкның дубликатын һәм карта дубликатын 
сорап мөрәҗәгать итә мондый маршрут (алга таба - таныклык дубликаты һәм маршрут 
картасы дубликаты). 

Таныклык дубликатын яисә маршрут картасы дубликатын бирү турындагы мөрәҗәгать 
(алга таба - мөрәҗәгать) ирекле рәвештә төзелә һәм мөрәҗәгать итүче тарафыннан 
тапшырылуы турында хәбәр итеп, заказлы почта аша учреждениегә җибәрелә. Әлеге 
мөрәҗәгатьне "электрон имза турында"2011 елның 6 апрелендәге 63-ФЗ номерлы Федераль 
закон таләпләре нигезендә электрон имза белән имзаланган электрон документ рәвешендә 
җибәрү рөхсәт ителә. 

3. Мөрәҗәгать алынган көннән алып биш эш көненнән дә соңга калмыйча Учреждение 
мөрәҗәгать итүчегә таныклык дубликатын яисә маршрут картасы дубликатын тапшыра. 

4. Таныклыкның дубликаты яисә маршрут картасының дубликаты транспорт 
өлкәсендә дәүләт сәясәтен эшләү һәм норматив-хокукый җайга салу функцияләрен гамәлгә 
ашыручы федераль башкарма хакимият органы тарафыннан расланган формалары 
бланкларда 220-ФЗ номерлы Федераль законның 27 статьясындагы 3 өлеше һәм 28 
статьясындагы 3 өлеше нигезендә бирелә. 

5. Таныклык дубликаты яисә маршрут картасы дубликаты бланкында вәкаләтле 
федераль башкарма хакимият органы тарафыннан бирелгән таныклыкның һәм маршрут 
картасының югалган яисә бозылган бланкларындагы белешмәләргә тәңгәл белешмәләр 
кертелә. Таныклык дубликаты яисә маршрут картасы дубликаты бланкларын тутырганда:  

таныклык дубликаты бланкында - "000000 no 000000 серияле таныклык дубликаты" 
аерым юлда, үзәк буенча тигезләп; 

маршрут картасы дубликаты бланкында - "000000 no 000000 серияле маршрут 
картасы дубликаты" аерым юлда, үзәк буенча тигезләп. 

Әлеге пунктта күрсәтелгән таныклык дубликатындагы яисә маршрут картасы 
дубликатындагы язулар вәкаләтле вазыйфаи затның имзасы һәм башкарма хакимиятнең 
вәкаләтле федераль органы мөһере белән таныклана.  

6. Бирелгән таныклык дубликатының һәм маршрут картасы дубликатының 
күчермәләре учреждениедә саклана. 

 
 


